
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩১৬
সেক্সপিয়র ।



সেক্সপিয়র। কন করিয়া কহিলেন সিজারিও তোমার বয়ঃক্রম অল্প বটে কিন্তু অনুমান হয় কোন প্রিয়তমার বদন সুধাকর নিরীক্ষণে তোমার চিত্ত তাহাতে আসক্ত হইয়াছে তাহাকে দেখিবার নিমিত্ত সর্ব্বদা বাসনা কর। বল দেখি সত্য কি না? বাইওলা বিনয় পুরঃসর নিবেদন করিলেন প্রভো কিঞ্চিৎ সত্য বটে। অর্সিনে জিজ্ঞাসা করিলেন তোমার মনেহারিণীর আকার কি রূপ, কত বয়স? বাইওলা বলিলেন মহারাজ আমার চিত্ত বিলাসিনী অবিকল আপনাকার তুল্য। যুবরাজ এ কথায় হাস্য করিয়া মনে করিলেন এই যুবক স্বাপেক্ষা অধিক বয়স্কা কোন কামিনীর প্রণয়াসক্ত হইয়াছে সন্দেহ নাই। কিন্তু বাইওলা তাহাকেই লক্ষ্য করিয়া ঐ রূপ উক্তি করিলেন যুবরাজের ন্যায় তাহার চিত্তে কোন অঙ্গন স্থান লাভ করে নাই।

 সে যাহা হউক, বাইওলা প্রভুর আদেশ ক্রমে পর দিবস ওলিভিয়ার আলয়ে গমন করিলেন এবং অতি সহজে সমীপে গিয়া সাক্ষাৎ করিবার অনুমতি প্রাপ্ত হইলেন। কামিনীগণ সুরূপ যুরা দূতদের সঙ্গে সানন্দ চিত্তে কথোপকথন করিলে ভৃত্যের। তাহাদের অভিপ্রায় প্রায় বুঝিতে পারে ওলিভিয়ার কিঙ্কর বর্গ পুরুষ রূপি বাইওলার সহিত কত্রীর কথাবার্তা শ্রবণ করিয়া মনোগত ভাব লক্ষ্য করিয়াছিল সুতরাং পুনর্ব্বার তিনি আসিয়া দ্বার দেশে দণ্ডায়মান হইলে সমাদর পুরঃসর কত্রীর সন্নিধানে লইয়া গেল। বাইওলা সাক্ষাৎ করণানন্তর প্রভুর প্রণয়ের প্রসঙ্গ করত কথোপকথন আরম্ভ করিলে ওলিভিয়া কহিলেন তোমাকে পূর্বেই নিষেধ করিয়াছি আমার নিকট তাহার প্রসঙ্গ করিও না। আমি তাহার কোন কথা শুনিতে চাহি না, যদি অন্য কোন বিষয়ের কথা কহ তাহা হইলে সুমধুর বাদ্যধ্বনি অপেক্ষা অধিক মিষ্ট বোধে মনোযোগ পূর্ব্বক শ্রবণ করিব। ওলিভিয়ার এতদ্বচনে বাইওলার সহিত প্রণয়বাসনা স্পষ্ট রূপে প্রকাশমান হওয়াতে বাইওলা কিঞ্চিৎ বৈরক্তি লক্ষণ ব্যক্ত করিতে

		 এই পাতা শেষ সম্পাদিত হয়েছে ১৬:১৭টার সময়, ১২ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

